
     బంధురస్థితిఁ బొల్చు కంధరంబులు గావు

                    కందర్పు విజయశంఖములు గాని

తే. నలినదళలోచనలు గారు నడువ నేర్చు

     కంతు నవశస్త్రశాలలు గాని యనఁగ

     నంగకంబుల సౌభాగ్య మతిశయిల్ల

     వారసతు లొప్పుదురు పురవరమునందు.82

చ. వెలకుఁ దగం బ్రసూనములు వేఁడుచు మార్వరికింప నెత్తులం

     గలసి చిగుళ్ళు వెట్టి యడకట్టిన క్రొవ్విరిమొల్లపూవుటె

     త్తులు దశనాధరద్యుతులఁ దోఁచిన బైకొన రీవిగా విటు

     ల్విలువగ వారిచిత్తములు విల్తురు తత్పురిపుష్పలావికల్.
83

మ. సరసుల్ చొచ్చి సరోజకోటరకుటీసంవర్తికాచారుకే

     సరగుచ్ఛంబులు గ్రొచ్చి బాహ్యవనపుష్పశ్రేణి నిర్యన్మధూ

     త్కరముం దెచ్చి తదీయసౌరభము లుద్గారింపుచు న్సంతత

     స్మరసంజీవనమై చరించు గలయ న్మందానిలుం డప్పురిన్.
84

గీ. శశవిషాణంబు గగనపుష్పంబునైన

     వణిజు లిండులలో విలువంగ గలవు

     హంసగమనల మధ్యంబునందు దక్క

     లేమి యేవస్తువులయందు లేదు పురిని.
85

వ. ఇత్తెఱంగున సమస్తవస్తువిస్తృతి బ్రస్తుతి వహించి పయఃపారా

     వారంబు ననుకరించుచు సర్వతోముఖదర్శనీయంబును, సదాగతి

     సంచారసమంచితబహులహరీమనోహరంబును, సంతతానంతభోగ

     లీలాలాలితపురుషోత్తమోపేతంబును సమున్నతలక్ష్మీజనకంబును నై

     యమరావతియునుంబోలె శతమఖపవిత్రాయమానంబును, నలకా

     పురంబునుంబోలెఁ బుణ్యజనాకీర్ణంబును, మథురాపురంబునుబోలె నుగ్ర

     సేనాభిరక్షితంబును నంతరిక్షపదంబునుంబోలె ననువర్తితమిత్రరాజ

